
Te u sani mou viki si’i kakala ni 

‘Oua ‘e taku ko ha fie matai 

Hala ki Pulotu mo e Fanga ko Fefe   

Ne u pehē ke fakalotofale pe 

Ka  kuo ‘ilo he Sia ko Veiongo  

Hoto leikielea ‘i Rangitoto    

 

Langa’ia loto ete ‘ofa mafana 

Te Whare Wānanga o Wairaka  

Lata’anga ia e manu tā hahau  

Ko e talanoa ‘a e ‘Otu Fangavalu  

Pei hua mai kae hopo e pele 

Ta’ahine  ē ‘o e Kapeti Maile 

 

TAU: 

‘Isa kuo houhou e Tu’a Koloa  

Vai ko Latai mo e Hoositea   

Ka kuo te to’oa  he tala fungani 

‘Alaha ‘a e  Pasehepolomoisoni  

Heilala Ngaluafe talapeangali 

‘Aho e sakiki ‘i loto ‘Okalani  

 

‘E te lolo ‘itenolo te u luva atu 

 Ke tākai ‘e he sola mo e ha’u 

Kapa’anga e fuifui he fekihi 

Lata ‘i ‘Iuniteki mo e ‘inisenisi 

Ne manongi ai e Tongofionoa 

Pea mo e ‘ea e Kolo Falahola 

 

 
 


